
				এই পাতাটির মুদ্রণ সংশোধন করা প্রয়োজন। 
S\OS
রবীন্দ্র-রচনাবলী
মতি । আর তো পারি নে, ঘাড়ে হল ব্যথা । মালতী । তিন বার নাকে লাগাও হাতটা । মতি । টিনটিন করে পিঠের বাতটা। মালতী । তিন পা এগোও, তিন বার ফের ধুলো তুলে নেও ডগায় নাকের । মতি । ঘাট হয়েছিল এসেছি এ পথ,
এর চেয়ে সিধে নাকে দেওয়া খত । জয় রানীমার, একাদশী আজি । ক্ষীরো । রানীর জ্যোতিষী শুনিয়েছে পাজি ।
কবে একাদশী, কবে কোন বার লোক আছে মোর তিথি গোনবার | মতি । টাকাটা সিকেটা যদি কিছু পাই জয় জয় বলে বাড়ি চলে যাই । ক্ষীরো। যদি নাইপাও তবু যেতে হবে—
কুর্নিশ করে চলে যাও তবে । মতি । ঘড়া ঘড়া টাকা ঘরে গড়াগড়ি, তবু কড়াকড়ি দিতে কড়াকড়ি !
মালতী ! মালতী । আত্তে । ক্ষীরো । এবার মাগীরে
কুর্নিশ করে নিয়ে যাও ফিরে । মতি । চললেম তবে ।
মালতী । রোসো, ফিরো নাকো,
তিন বার মাটি তুলে নাকে মাখো । তিন পা কেবল হটে যাও পিছু, পোড়ো না উলটে, মাথা করো নিচু । মতি । হায়, কোথা এনু, ভরল না পেট
বারে বারে শুধু মাথা হল হেঁট । আহা, কল্যাণী রানীর ঘরে কৰ্ণ জুড়োয় মধুর স্বরেকড়ি যদি দেন অমূল্য তাই— হেথা হীরে, মোতি সেও অতি ছাই । ক্ষীরো । সে ছাই পাবার ভরসা কোরো না । মালতী। সাবধানে হঠে, উলটে পোড়ো না ।
ক্ষীরো । বিনি ।
বিনি । রানীমসি ।
ক্ষীরো । একগাছি চুড়ি
হাত থেকে তোর গেছে নাকি চুরি ।

